
GOUVÈNÈ CUOMO ANONSE OUVÈTI NOUVO KAZÈN PONPYE UPPER JAY A KI REBATI APRE SIKLÒN 

IRENE 

 

Seremoni koupe riban Nouvo Kazèn Ponpye a Kowenside ak Twazyèm Anivèsè Siklòn Irene nan  

 

Gouvènè Andrew M. Cuomo jodi a te anonse ouvèti nouvo kazèn ponpye a nan Vil Jay, ki te rebati apre 

premye kazèn nan te kraze nan Siklòn Irene. Gouvènè a te patisipe nan yon seremoni koupe riban nan 

kazèn ponpye a jodi a, prèske twazan apre jou Siklòn Irene te kraze anpil bagay nan kominote ki nan 

North Country a ak nan lòt rejyon New York. Konstriksyon nouvo Kazèn Ponpye Upper Jay a te benefisye 

bourad $1.5 Gouvènè a te anonse nan mwa septanm lane pase, ansanm ak yon akò eta a te ede yo 

jwenn nan mwa jen 2012 ant Vil Jay ak konpayi asirans li an.  

 

“Lè Siklòn Irene te kraze North Country twa lane pase anwo, nou te pwomèt eta a tap ede kominote 

lokal retabli, epi Kazèn Ponpye Upper Jay a se pi bèl egzanp jan nou respekte pwomès sa”, te deklare 

Gouvènè Cuomo. “Konstriksyon an te sibi gwo dega nan Irene, men administrasyon nou an te kanpe ak 

kominote lokal la pou bati yon nouvo kazèn ponpye ki pi gwo ak pi bon pase ansyen an. Mwen kontan 

anpil pou m ouvri nouvo lokal sa, paske li reprezante lespri rezistans lan ki se mak fabrik Nouyòkè. Se 

istwa Jay, se istwa North Country a, epi se istwa eta sa – nou kanpe ansanm lè bagay yo difisil, epi nou 

soti pi fò pase anvan.” 

 

Ansyen kazèn ponpye a te sibi gwo dega pandan Siklòn Irene, epi Ajan Responsab Aplikasyon Kòd Vil la 

te fèmen bilding lan nèt. Nan mwa jen 2012 yon akò te siyen ant Vil Jay ak yon konpayi asirans pou 

konstwi yon nouvo kazèn ponpye nan yon nouvo kote ki gen mwens chans pou l inondasyon. Ak yon 

nouvo kazèn ponpye, Distri Pwoteksyon Kont Dife nan Anwo Jay a pral pi byen ekipe pou bay sèvis 

esansyèl pou rezidan distri a. 

 

Pwojè nouvo kazèn ponpye a te koute antou $2.783.441, ankontan nouvo tè yo achte, demolisyon 

ansyen lokal la ak kontriksyon nouvo bilding nan. Vil lan te reyisi jwenn $1.286.765 pou depanse pou 

pwojè a ak bourad lajan ki soti nan asirans, bon minisipal, lajan kominote a te ranmase ak FEMA. Pou 

konble defisit $1.496.676 ki rete a, Konte Essex te fè demann pou lajan nan State for NYS Community 

Development Block Grant (CDBG) yo te ka jwenn grasa Gouvènè Cuomo nan mwa septanm 2013.  

Se dezyèm kazèn ponpye nan North Country a kote Gouvènè Cuomo te mete lajan pou rebati apre 

Siklòn Irene. Vil Keene, ki te gen kazèn li kraze nan inondasyon tou, gen yon nouvo kazèn ponpye 

modèn, ki te louvri nan mwa jen 2013 grasa yon bourad lajan $825.000 Eta New York te bay. 

 

Senatè Betty Little te di konsa, “Sekouris nou yo se moun espesyal ki rate plizyè homerun nan match 

Little League, plizyè soupe cho bò yon tab manje ak lè dòmi leswa pou ede lòt moun lè yo rele yo 

osekou. Yo reprezante yon filè pwoteksyon nan sosyete kominote nou yo epi, lè Irene te frape, yo te 

montre anpil devouman ak bravou. Kazèn ponpye yo a, - ki se yon dezyèm kay – te kraze nèt, men pa 

volonte gason ak fanm sa yo. Nan travay ansanm, ak Gouvènè Cuomo ak administrasyon li a, ak otorite 

eli lokal ak volontè devwe, yon nouvo kazèn ponpye te rebati epi jodi a li kanpe kòm yon prèv gwo 

kouraj kominote sa mwen fyè pou m reprezante a.” 

 

Manm asanble Dan Stec te di konsa, “Irene te frape North Country fò anpil – san bliye kokenn dega li fè 

nan kazèn ponpye Upper Jay a. Sekouris nan sitiyasyon ijans sa yo fè anpil pou kominote a epi mwen 

kontan Eta New York te la pou ede yo rebati pou yo ka kontinye byen sèvi kominote a.” 

 

Prezidan Konsèy Sipèvizè Konte Essex ak Sipèvizè Vil Jay, Randy Douglas, te di konsa, “Konte Essex te wè 

yon kantite dega li pa janm wè lè Siklòn Irene te pase a ki te fè gwo dega nan fanmi, biznis ak prèske 

chak manm kominote nou an. Nou gen anpil rekonesans pou zanmi sa Gouvènè Cuomo reprezante pou 

nou, pandan n ap kontinye twa lane apre siklòn nan rebati lavi nou pou l pi bon pase anvan. Ak nouvo 

kazèn ponpye sa, Vil Jay pral pi byen prepare pou sèvi popilasyon vil sa sizoka yon lòt move tan ta vin 

frape nou. Mwen remèsye Gouvènè a, sekouris nou yo, ak tout lòt patnè nou yo ki te ede nou rebati 

alafwa kazèn ponpye sa ak kominote nou an.” 

